
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ভিক্ষুবর্গ।

১২১



হে ভিক্ষু! করহ ধ্যান, হ’য়োনা প্রমত্ত,

ইন্দ্রিয় বিষয়ে যেন নাহি যায় চিত্ত,

প্রমত্ত হইলে শেষে লভিয়া নরক

গিলিতে না হয় যেন লৌহের গোলক,

ভীষণ অনলে তথা হয়ে দহ্যমান

না হয় করিতে যেন কাতর ক্রন্দন॥১২॥

প্রজ্ঞাহীন মানবের ধ্যান নাহি হয়,

ধ্যান ভিন্ন নাহি হয় প্রজ্ঞার উদয়,

প্রজ্ঞা ধ্যান দুই যা’র আছয়ে সম্বল,

তিনিই নির্ব্বাণ লাভে সক্ষম কেবল॥১৩॥

যা’র দেহে রাগ দ্বেষ লেশ মাত্র নাই,

যা'র চিত্ত শান্তি পূর্ণ রয়েছে সদাই

ধর্ম্মের সম্যক্ তত্ত্ব সুবিদিত যার

সে ভিক্ষুর অলৌকিক আনন্দ অপার॥১৪॥

রূপ বেদনাদি পঞ্চ স্কন্ধের[১] যখন

